
«Orolbo‘yi hududida suvdan foydalanish samaradorligi va «Aralboyi aymaginda suwdan paydalaniw natiyjeliligi ham
sho'rlanishning qishloq xo‘jaligi ekinlari hosildorligi hamda shorlaniwdin awil xojaligi eginleri zliraatligi hamde
aholi hayot faoliyatiga ta’sirini monitoring va nazorat qgilish xaliqtin turmis iskerligine tasirin monitoring etiw ham
uchun iglimga chidamli innovatsion texnologiyalarni ishlab gadagalaw ushin klimatqa shidamli innovaciyaliq
chigish» texnologiyalardi islep shigiw»

Annotatsiya. Ushbu maqolada O‘zbekiston Respublikasi Toshkent viloyati sharoitida o‘tkazilgan dala
tajribalari asosida loviya ekinini tomchilatib sug‘orish texnologiyasining suv sarfi, tuproq namligi hamda
suvdan foydalanish samaradorligiga ta’siri baholangan. Dissertatsiya tadqiqotlari doirasida olingan ko‘p
yillik ma’lumotlarga muvofiq, tomchilatib sug‘orish rejimida ekinning vegetatsiya davridagi yalpi suv
iste’moli va sug‘orish me’yorlari an’anaviy usullarga nisbatan tubdan farq giladi. Dala tajribalarida
tomchilatib sug‘orish variantida mavsum davomida 22 marta sug‘orish o‘tkazilib, sug‘orish me’yori 3240
m3/ga ni tashkil etdi. Bu esa an’anaviy egatlab sug‘orish variantiga (4700 m3/ga) nisbatan barqaror ravishda
31% gacha suv resurslarini tejash imkonini berdi. Tomchilatib sug‘orish qo‘llanilganda don hosildorligi
o‘rtacha 30 s/ga (3,0 t/ga) ga yetdi, bu esa egatlab sug‘orilgan nazorat variantidagi (22,5 s/ga) hosildorlikka
nisbatan 33,3% yuqori hosildorlikni ko‘rsatdi. Tadqgiqot natijalari va ishlab chigilgan uslubiy ketma-ketlik
Orolbo‘yi hududining suv tanqisligi va tuproq sho‘rlanishi sharoitida suvni tejovchi sug‘orish rejimini ishlab
chiqgish, iglimga chidamli innovatsion sug‘orish texnika va texnologiyalarini joriy etish va zonalashtirish
uchun asos bo‘lib xizmat giladi.

Kalit so‘zlar: tomchilatib sug‘orish, loviya, suvdan foydalanish samaradorligi, evapotranspiratsiya,
Orolbo‘yi, suv balansi, tuproq sho‘rlanishi.

Kirish

Orolbo‘yi hududida qishloq xofjaligi suv tanqisligi va tuproq sho‘rlanishi sharoitida
rivojlanmoqda. Adabiyotlarga ko‘ra, Orol dengizi tarixiy hajmining taxminan 9% gacha qisqargan;
Qoraqgalpog‘istonda suvning umumiy minerallashuvi 563-3852 mg/l, tuproq va cho‘kindi
namunalarida tuz miqdori 8,7% gacha qayd etilgan [1]. Sug‘oriladigan yerlarning ikkilamchi
sho‘rlanishi O‘zbekistonning eng jiddiy ekologik xavflaridan biri hisoblanadi [2], Amudaryo quyi
ogimida suv sifati ham alohida baholangan [3]. Shu sababli har bir kub metr suvdan olinadigan hosilni
oshirish va sug‘orish rejimini o‘lchangan ma’lumotlarga tayanib belgilash dolzarb vazifadir.

Tomchilatib sug‘orish suvni bevosita ildiz zonasiga berish imkonini beradi, biroq tomchilatgich
sarfi, impulsli berish va tuprogning boshlang‘ich namligi suv tagsimlanishiga ta’sir qiladi [4].
Dukkakli ekin uchun defitsitli tomchilatib sug‘orish suv tejash, hosil va suv mahsuldorligi jihatidan
dala tajribasi va SALTMED modeli yordamida baholangan [5]. Aridlik indeksi asosida suvni tejovchi
texnologiyalarni hududlar bo‘yicha zonalashtirish imkoniyati ham o‘rganilgan [6]. Ekin suv sarfini
hisoblashda FAO-56 uslubi xalgaro miqyosda qabul gilingan [7]. Shu bilan birga, loviya uchun
mahalliy sharoitda asoslangan tomchilatib sug‘orish rejimi bo‘yicha o‘lchangan ma’lumotlar
cheklangan.

Materiallar va uslublar. Dala tajribalari Toshkent viloyati O‘rta Chirchiq tumani sharoitida,
sug‘oriladigan maydonlarda o‘tkazildi. Tajriba maydoni tuproglari mexanik tarkibiga ko‘ra o‘rta
qumoq tipik bo‘z tuproqlar hisoblanadi. Iqlimi keskin kontinental bo‘lib, vegetatsiya davrida tabiiy
namlik va yog‘ingarchilik miqdori juda past diapazonni tashkil etadi.

Tadgiqotlar 3 takroriylikda tashkil etildi. Loviya ekinining «Qorako‘z» navi ekildi. Tomchilatib
sug‘orish tizimida bosim kompensatsiyalanuvchi sirtqi tomizg‘ichlar liniyasi qo‘llanilib,
tomizg‘ichlar sarfi 1,2 I/soat, ular orasidagi masofa esa 30 sm, qgator oralig‘i 0,7 m qilib belgilandi.
Sug‘orish ishlarini boshlash mezoni sifatida faol ildiz qatlamidagi (0—30 sm) tuproq namligining dala
nam sig‘imiga (DNS) nisbatan chegaraviy qiymati gabul qgilindi. Ekinning evapotranspiratsiyasi
(ETc) xalgaro FAO-56 hujjati talablari va Penman-Monteith uslubiyoti asosida o‘rganildi.
Ma’lumotlar statistik gayta ishlanib, iqtisodiy-meliorativ samaradorlik ko‘rsatkichlari baholandi.

Natijalar

O‘tkazilgan ko‘p yillik dala tadqiqotlari va dissertatsiya ishining tahliliy natijalariga ko‘ra,
loviya ekinida tomchilatib sug‘orish texnologiyasining qo‘llanilishi sug‘orish rejimini sezilarli
darajada optimallashtirish imkonini berdi. Vegetatsiya davomida ekinning rivojlanish fazalari hamda
tuproq namligi monitoringi asosida jami 22 marta tomchilatib sug‘orish ishlari amalga oshirildi.

Bunda mavsumiy sug‘orish me’yori 3240 m3/ga ni tashkil etdi.

An’anaviy egatlab sug‘orish (nazorat) variantida esa gidromodul tarmog‘i va tuproq
xossalaridan kelib chiqib, mavsumiy sug‘orish me’yori o‘rtacha 4700 m®ga ga teng bo‘ldi. Ikki
variant o‘rtasidagi taqqoslash tahlili shuni ko‘rsatdiki, tomchilatib sug‘orish texnologiyasi hisobiga
ishlab chiqarishda ekinni to‘liq va optimal namlik bilan ta’minlagan holda 31% gacha toza sug‘orish
suvi tejalishiga erishildi. Bu suv tanqisligi yuqori bo‘lgan hududlar uchun juda yuqori ko‘rsatkich
hisoblanadi.

Hosildorlik ko‘rsatkichlari tahlil gilinganda, tomchilatib sug‘orish qo‘llanilgan maydonlarda
tuprogning haydov qatlamida namlik doimiy ravishda maqgbul darajada saqlanganligi sababli
loviyaning don hosili o‘rtacha 30 s/ga (3,0 t/ga) ni tashkil gildi. An’anaviy usulda esa namlikning
keskin tebranishi va ildiz tizimidagi vaqtincha suvsizlanish yoki botqoqlanish stresslari sababli
hosildorlik 22,5 s/ga dan oshmadi. Matematik-statistik tahlillar variantlar o‘rtasidagi farq 33,3% lik
o‘sish ishonchli ekanligini tasdiqladi.

Natijalar Toshkent viloyati sharoitiga tegishli va Orolbo‘yiga bevosita ko‘chirilmaydi.
Ko‘chiriladigan qism — uslubiy ketma-ketlik, ET. ni mahalliy meteoma’lumotlar bilan FAO-56
bo‘yicha gayta hisoblash, sug‘orish chegarasini tuprogning suv-fizik xossalariga asoslab belgilash va
namlikni qatlamlar bo‘yicha nazorat qilish. Orolbo‘yida bunga tuproq sho‘rlanishi (EC.), sug‘orish
suvi minerallashuvi va yuvish me’yori monitoringi qo‘shilishi zarur: sho‘rlangan tuproqda
tomchilatib sug‘orishni tuz-suv harakatini boshqaruvchi choralar bilan birga qo‘llash ekin hosili va
WUE ni oshirgani ko‘rsatilgan [8]. Tomchilatib sug‘orish elementlarini tezkor aniglash uchun
«Dengizdan tomchi» mobil dasturidan foydalanish mumkin [9].

Xulosa va tavsiyalar

1. Dissertatsiya tadqiqotlari doirasida o‘tkazilgan tajribalarga ko‘ra, loviya ekinini tomchilatib
sug‘orishda mavsum davomida optimal tuproq namligini ta’minlash uchun 22 marta sug‘orish
o‘tkazish va mavsumiy sug‘orish me’yorini 3240 m3/ga darajasida boshqarish yuqori samara beradi.

2. Tomchilatib sug‘orish texnologiyasining joriy etilishi an’anaviy egatlab sug‘orish usuliga
nisbatan sug‘orish suvi resurslarini 31% gacha barqaror tejash imkonini yaratadi.

3. Magbul namlik va aeratsiya rejimi hisobiga loviya don hosildorligi 30 s/ga (3,0 t/ga) ni
tashkil etib, nazorat variantiga nisbatan hosildorlikning 33,3% ga ortishi ta’minlandi.

4. Ishlab chiqilgan texnologik va uslubiy ketma-ketlik Orolbo‘yi mintagasi va boshqa
murakkab iglimiy hududlarda suvni tejovchi hamda sho‘rlanish darajasini nazorat giluvchi iglimga
chidamli innovatsion yechimlar sifatida qo‘llash uchun tavsiya etiladi. Orolbo‘yida tajribani mahalliy
sharoitda takrorlash, EC,, suv minerallashuvi va yuvish me’yorini monitoring qilish tavsiya etiladi.

